
ဧကန်အမှန်ပင် မုအ်မင်န် တစ်ဦးသည် ၎င်း၏
ကောင်းမြတ်သည့်ကိုယ်ကျင့်တရားကြောင့် ဆွိယာမ်

ဥပုသ်စောင့်ထိန်းသူ၊ (ညတွင်ထ၍) ဆွလာသ် ဆောက်တည်သူ၏
အဆင့်အတန်းကို ရရှိသွားသည်။

အာအိရှဟ် (ရဿွိယလ္လာဟုအန်ဟာ)က ဆင့်ပြန်ခဲ့သည်။ တမန်တော်မြတ်
(ဆွလ္လလ္လာဟုအလိုင်ဟိဝစလ္လမ်) မိန့်ကြားတော်မူခဲ့သည်။ ဧကန်အမှန်ပင် မုအ်မင်န်

တစ်ဦးသည် ၎င်း၏ ကောင်းမြတ်သည့် ကိုယ်ကျင့်တရားကြောင့် ဆွိယာမ်
ဥပုသ်စောင့်ထိန်းသူ၊(ညတွင်ထ၍) ဆွလာသ် ဆောက်တည်သူ၏ အဆင့်အတန်းကို ရရှိသွားသည်။

[ဤဟဒီးဆ်သည် ဆွဟီးဟ် အဆင့်ရှိသည်။] [အဗူဒါဝူဒ်ကျမ်း။]

ဤဩဝါဒတော်၌  ကောင်းမြတ်သောကိုယ်ကျင့်တရား၏  မွန်မြတ်မှုကို  တင်ပြထားသည်။
ကိုယ်ကျင့်တရား  ကောင်းမွန်သူတစ်ဦးသည်  အလ္လာဟ်အရှင်မြတ်ထံတော်တွင်
အဆင့်အတန်းမြင့်မားပြီး ၎င်းသည် ဂျန္နသ် သုခဘုံ၌ အဆင့်တန်းအားဖြင့် (နေ့တွင်) အမြဲတစေ
ဆွိယာမ်ဥပုသ်စောင့်ထိန်းပြီး  ညတွင်  အမြဲဆွလာသ်  ဆောက်တည်သူနှင့်  တန်းတူပင်ဖြစ်သည်။
ထိုကောင်းမှု  နှစ်ခုသည်  ကြီးကျယ်လှပြီး  စိတ်နှလုံးသားများအတွက်  ကျင့်ဆောင်ရန်
ခက်ခဲလှသည်။  ကောင်းမြတ်သည့်  ကိုယ်ကျင့်တရားသည်  ၎င်းတို့ထက်စာလျှင်  လွယ်ကူသည့်
ကိစ္စပင်ဖြစ်သည်။

